




















































                                                                                                        Рукъигат  РАСУЛОВА	

                              ЦУДУНАБ БЕСДАЛЛЪИ

Сордо нахълъараб гIужалъ 
мугIрузул кIичI-кIичIарал 

нухаздасан эхедену-
халъ захIматго баху-
неб букIана «Газель» 
машина. Манзил 
гьоркьоб тун маши-

на лъалхъарабго хадур 
рачIунел машина-

базул читIиралъул 
цоялъуса къватIиве 
вахъунев вукIана 

пашманлъиялъул-
ги къварилъиялъ-
улги квачIикье ккун 
вукIин бихьулев 11-

I2 сон барав гIадав 
канчIаб кьералъ-
ул катIариялъул 
вас.

 Машинаялда 
аскIове ун, тентги 
нахъе чIвазабун, 

гьев балагьулев вукIана хIинкъун 
макьидаса ворчIарав гIадин, чIагояв 
чияс жиндихъего квер кьезе хьулалда. 
Жиндиего хасиятаб гьимигун, бадиве 
валагьун дада кIалъазе божилъиял-
да ва щибаб нухалъ сихIкъотIиялъ 
кверщел гьабураб машинаялъул кузо-
валъул тентги гIодобе биччан,  нахъе–
нахъеги къалев вукIана…

Радал-бакъанида чIахIиязда ца-
дахъ къулгьуялде щведалги ракьул 
цIияб гохIалде щущалел рукIана 
щобил къатIра гIадал рацIцIадал, 
рухIарал магIил гарал. 

Къуръан цIализе хабатIа тарав чи-
ясе квен босун индалги, хабада цевеги 
кIусун, ракIбекун гIодун гурони, хаб-
залалъа нахъеги унароан…

 – Къо-мехлъикI, дада. Дун нахъе-
нахъеги вачIина духъе, – ян заниял-

да кверги бахъун, нахъ-нахъги вуссу-
наго бакIго галаби росана гьитIинго 
бесдаллъиялъул гьир тIаде бегарав 
васас, эбелгун цадахъ жинцаго гIумру 
гьабулеб гIатIиракьалде ине.

  Жив вачIиналъухъ рокъов балагьун 
чIун дада ватилев гIадин, гIедегIизе 
лъугьана ракI. ХIалакун вукIана да-
дае нагагьаб балагьалдалъун къадар 
щвараб бакI бихьизеги…

Бигьагьарун унел рукIана эмен 
гьечIолъиялъул бакIлъи баччарал 
сардалги къоялги. 

 КватIичIого тIаде щвана гьитIинай 
яц гьаюраб къо.

  Кидаго гIадин, яцалъе тортги босун, 
рази-ракиго, «дир хириял, тIанчIи!» 
– ян абулаго дада жаниве лъугьун 
вачIинев гIадин, нуцIикIалтIе рала-
гьун чIун рукIана лъималазул хьула-
зул цIурал берал. Амма пайда щиб, 
вачIунарелъул дада…     




